
მონიტორინგის კითხვარი სტომატოლოგიური პროფილის კლინიკებში ინფექციური კონტროლის მიმართულებით არსებული ვითარების შესაფასებლად

კლინიკის დასახელება -------------------------------------------------------------------------------------------------------------------------------------------------------------------------------------------
კლინიკის მისამართი -----------------------------------------------------------------------------------------------------------------------------------------------------------------------------------------------------
კლინიკის ხელმძღვანელის/პასუხისმგებელი პირის ტელეფონი --------------------------------------------------------------------------------------------------------------------------------------------

1. რა განსხვავებაა მაღალი დონის დეზინფექციასა და სტერილიზაციას შორის?
    	ა) დეზინფექციის დროს ხდება მიკროორგანიზმების განადგურება, ხოლო სტერილიზაციის დროს - მიკროორგანიზმებისა და ვირუსების;
*ბ) დეზინფექციის დროს ნადგურდება მიკროორგანიზმები და ვირუსები, ხოლო სტერილიზაციის დროს ნადგურდება ბაქტერიები, ვირუსები, სოკოები და სპორები;
გ) დეზინფექციის დროს ნადგურდება მიკროორგანიზმები, ვირუსები და სპორების უმეტესობა, ხოლო სტერილიზაციის დროს ნადგურდება მიკროორგანიზმები, ვირუსები და ყველა ტიპის სპორა.

2. რომელი ტიპის ინსტრუმენტებს არ  ესაჭიროება  მაღალი დონის დეზინფექცია? 
ა)   კრიტიკულს; 
ბ)   ნახევრადკრიტიკულს; 
*გ)   არაკრიტიკულს.

3.  რომელი პროცესი უსწრებს წინ ზედაპირების მაღალი დონის დეზინფექციას?
ა)  გამდინარე წყლით გარეცხვა; 
*ბ) კონკურენტული/მიმდინარე დეზინფექცია; 
გ) მაღალი დონის დეზინფექცია არის პროცესის დასაწყისი.

4. ინსტრუმენტების რეცხვის დროს გამოსაყენებებელი ენზიმების შემცველი ხსნარი ახორციელებს:
*ა)  სისხლის, ცილის და ცხიმების დაშლას; 
ბ)  კონკურენტულ  დეზინფექციას; 
გ)  გამოიყენება მხოლოდ მაღალი დეზინფექციის დროს. 

5. ჩამოთვლილთაგან რომელი განეკუთვნება ნახევრადკრიტიკულ ჯგუფს? 
*ა)  საქაჩის მილის დაბოლოება;  
  ბ)  პინცეტი; 
  გ)  ლანცეტი. 

6. ესაჭიროება თუ არა ნახევრადკრიტიკული ჯგუფის ინსტრუმენტებს სტერილიზაცია? 
ა) დიახ;
ბ)  არა, საკმარისია დაბალი დონის დეზინფექცია;
*გ) შეძლებისდაგვარად, ყველა ნახევრადკრიტიკულ ინსტრუმენტს უნდა გაუკეთდეს სტერილიზაცია.

      7. პაციენტის სავარძელს უტარდება:
	ა) მაღალი დონის დეზინფექცია;
ბ) დაბალი დონის დეზინფექცია;
 *გ) იწმინდება სუფთა წყლით და უტარდება დაბალი დონის დეზინფექცია.

8. გასასტერილებელ პაკეტზე არსებული ქიმიური ინდიკატორის ფერის შეცვლა იძლევა თუ არა სრულფასოვანი სტერილიზაციის გარანტიას?
*ა)  არა; 
 ბ)  კი; 
გ) გასასტერილებელ ქაღალდს არა აქვს სტერილიზაციის მაჩვენებელი იდიკატორი.

9. პირის ღრუში ქირურგიული პროცედურის დროს გამოსარეცხად გამოიყენება: 
   *ა)  სტერილური წყალი ან ფიზიოლოგიური ხსნარი; 
   ბ)  სასმელი წყალი ონკანიდან;
   გ)  წყალი წლის ეჯექტორიდან.

10. გამოიყენება თუ არა ხელთათმანი ნებისმიერი სტომატოლოგიური პროცედურის დროს?
 *ა)  კი; 
ბ)  არა;
გ)  მხოლოდ ქირურგიული პროცედურების დროს .

11. ექსტრაგირებული კბილები არის:
*ა) სამედიცინო ნარჩენი და გროვდება ინფექციური ნარჩენებისთვის განკუთვნილ მოცულობაში;
ბ) სამედიცინო ნარჩენი და გროვდება საყოფაცხოვრებო ნარჩენებისთვის განკუთვნილ მოცულობაში;
გ) არ არის სამედიცინო ნარჩენი და შეიძლება გადაიყაროს ჩვეულებრივ სანაგვე ურნაში/ბუნკერში.

12. გამოყენებული ნემსები და კალმები არის:
*ა) ,,ბ“ კლასის სამედიცინო ნარჩენები და უნდა შეგროვდეს სხვა ნარჩენებისაგან განცალკევებით, მყარ, ერთჯერადი გამოყენების ტარაში;
ბ) ,,ა“ კლასის სამედიცინო ნარჩენები და უნდა შეგროვდეს სხვა ნარჩენებთან ერთად ერთჯერადი გამოყენების ტარაში;
გ) ,,ბ“ კლასის სამედიცინო ნარჩენები და ერთჯერადი გამოყენების ტარაში ჩაყრის წინ საჭიროა შპრიცისა და ნემსის ერთმანეთისგან განცალკევება.

13. სტერილიზაციის მიკრობიოლოგიური კონტროლი:
ა) ხორციელდება ყოველდღიურად და კონტროლს ექვემდებარება სტერილური ინსტრუმენტების საერთო რაოდენობის 10%;
*ბ) ხორციელდება ყოველთვიურად და კონტროლს ექვემდებარება სტერილური ინსტრუმენტების საერთო რაოდენობის 1%;
გ) რუტინული მიკრობიოლოგიური კონტროლი არ არის აუცილებელი, არახარჯთეფექტურია.

14. წინასასტერილიზაციო დამუშავების მიზანია:
*ა) ცილოვანი, ცხიმოვანი და მექანიკური დაბინძურების მოცილება;
ბ) სტერილიზაციის დროის შემცირება;
გ) სტერილიზაციის პროცესის გამარტივება.

15. წინასასტერილიზაციო დამუშავება შედგება შემდეგი ეტაპებისგან:
*ა) დახარისხება, გაწმენდა, დალბობა, რეცხვა, დეზინფექცია, გაშრობა და შეფუთვა;
ბ) დახარისხება, რეცხვა, დეზინფექცია;
გ) რეცხვა, დეზინფექცია, გაშრობა და შეფუთვა.

16. სტერილიზაციის პროცესის აღრიცხვა:
ა) აუცილებელი არ არის;
*ბ) აუცილებელია და ხორციელდება სპეციალურ ჟურნალში;
გ) აუცილებელია მხოლოდ ავტოკლავის შემთხვევაში.

17. სტერილიზაციის პროცესის მონიტორინგი ხორციელდება:
*ა) მექნიკური, ქიმიური და ბიოლოგიური პარამეტრების/ინდიკატორების მაჩვენებლების ერთობლიობით;
ბ) ქიმიური და მიკრობილოგიური კონტროლით;
გ) მექანიკური პარამეტრებისა და ქიმიური ინდიკატორის მაჩვენებლებით.

18. სტომატოლოგიური სარკეები მიეკუთვნება:
* ა) ნახევრადკრიტიკულ ჯგუფს;
	ბ) კრიტიკულ ჯგუფს;
გ) არაკრიტიკულ ჯგუფს.
19. ექიმის მიერ ხელების დაბანა აუცილებელია:
ა) ნებისმიერი ჩარევის განხორციელებამდე  (ხელთათმანების ჩაცმამდე);
ბ) ნებისმიერი ჩარევის შემდეგ (ხელთათმანების გახდის შემდეგ);
*გ) ჩარევის განხორციელებამდე და მის შემდეგ (ხელთათმანების ჩაცმამდე და გახდის შემდეგ).






